
 YMCHWILIAD GWEITHWYR GOFAL, IECHYD A GOFALWYR   
 Pwyllgor Craffu Gwasanaethau 

BRÎFF DRAFFT – 17 Tachwedd 2016 
 

1 

 

A Beth yw’r mater sy’n cael ei ystyried fel eitem craffu?  

Mae aelodau’r Pwyllgor Craffu yn ymwybodol iawn o bwysigrwydd cydweithio effeithiol 
rhwng Cyngor Gwynedd a’r Bwrdd Iechyd.  

Yn ystod oes y Cyngor yma o fis Mai 2012 tan y presennol, mae’r aelodau wedi cynnal 
tri ymchwiliad (O’r Ysbyty i’r Cartref Rhan 1 a Rhan 2 ac Ysbyty Alltwen) yn gwyntyllu’r 
gweithgaredd yn y maes yma ac wedi gwneud nifer o argymhellion i wella. 

Hwn fydd yr Ymchwiliad Craffu olaf ym maes Gofal-Iechyd a fydd yn cael ei gynnal yn 
ystod oes y Cyngor yma. Yn yr ymchwiliadau blaenorol gwelwyd nifer o gyfeiriadau at 
brinder gofalwyr neu weithwyr gofal ac iechyd i fod ar gael yn y lleoliad iawn ar yr 
amser iawn. 

Yn ogystal, mae’r Aelod Cabinet Oedolion ac Iechyd wedi blaenoriaethu gwaith yng 
Nghynllun Strategol 2016-17 (Prosiect G7) i ymateb i’r problemau presennol sydd yn 
bodoli o ran darpariaeth gofal ac iechyd o fewn y maes pobl hŷn yn benodol. 

Mae’r Prosiect yn anelu i gynnal asesiad manwl o’r ddarpariaeth bresennol gan roi 
trefniadau tymor byr ar waith lle’n bosibl a gan gynllunio ar gyfer gosod trefniadau 
cynaliadwy cadarn mewn lle ar gyfer y tymor canolig a hir dymor. 

Mae aelodau’r Pwyllgor o’r farn y byddai gwerth mewn cynnal ymchwiliad i ystyried y 
gwaith a wnaed gan yr Adran Oedolion, Iechyd a Llesiant i asesu’r sefyllfa, pa 
gynlluniau sydd wedi’u gwireddu’n ystod y flwyddyn a beth yw’r trefniadau ar gyfer y 
dyfodol. 

Hyn yng nghyd-destun un o gonglfeini gofynion Deddf Gwasanaethau Cymdeithasol a 
Llesiant 2014 sef bod pobl yn cael y gofal a’r cymorth sydd eu hangen arnynt i 
fyw bywydau cyflawn. 

B Nod yr Ymchwiliad 

Y prif gwestiwn i’w gyfarch bydd   

‘Pa mor gynaliadwy yw’r ddarpariaeth o ran gweithlu a gofalwyr (gan gynnwys 
gofalwyr di-dâl) yng Ngwynedd heddiw ac i’r dyfodol?’ 

Bwriedir gwneud hyn trwy ofyn y cwestiynau canlynol: 

- A ellir tystiolaethu bod y Gwasanaeth yn ymwybodol o’r anghenion presennol 
ac wedi adnabod y diffygion neu brinder gwasanaeth? 

- A ellir tystiolaethu bod Cyngor Gwynedd, Bwrdd Iechyd a’u partneriaid wedi 
cydweithio i gyflawni datrysiadau tymor byr i gyfarch unrhyw ddiffygion? 

- A ellir tystiolaethu bod Cyngor Gwynedd a’r Bwrdd Iechyd wedi cyd-gynllunio ar 
gyfer darparu gwasanaethau cynaliadwy yn y dyfodol? 

- A ellir dangos bod y trefniadau yma wedi gwneud gwahaniaeth i Ddefnyddwyr? 
- Sut y bwriedir mesur cynnydd neu ddiffygion yn y dyfodol? 

C Cefndir 
 
Ystyried elfennau perthnasol o’r canlynol er mwyn ymgyfarwyddo â’r cyd-destun: 
            

- Deddf Gwasanaethau Cymdeithasol a Llesiant 2014 
 

- Cynllun Comisiynu Pobl Hŷn 2011-16 
 

- Helpu Pobl Hŷn I Fyw’n Annibynnol: A yw cynghorau’n gwneud digon 
(Adroddiad Swyddfa Archwilio Cymru Hydref 2015) 

 
Manylion am y sefyllfa gyfredol yng Ngwynedd  

- Arolwg o’r Ddarpariaeth gyfredol a Chynlluniau ar y gweill ar draws y Sir 
- Cyhoeddiadau a chodi ymwybyddiaeth 
- Ymgyrchoedd ymgysylltu a hysbysebu 

 
- Manylion am gyrsiau addas a gynigir gan y Cyngor, Colegau a’r Sector Breifat 

a’r Trydydd Sector I ddarpar ofalwyr proffesiynol a gwirfoddol. 
 

- Mesuryddion perthnasol 
 

CH Arfer Da a Gwersi i’w Dysgu 
 

- Ystyried enghreifftiau o gynlluniau tebyg mewn ardaloedd eraill 
- Adroddiad Cwynion Gwasanaethau Cymdeithasol 
- Adroddiadau Panel Diogelu Oedolion Bregus 

 

D Casglu Tystiolaeth 
- Arweinwyr Cyngor Gwynedd a’r Bwrdd Iechyd  

o Aelod Cabinet Oedolion, Iechyd a Llesiant 
o Pennaeth Adran Oedolion, Iechyd a Llesiant, Cyngor Gwynedd 
o Cyfarwyddwr Corfforaethol, Cyngor Gwynedd 
o Cyfarwyddwr Ardal (Gorllewin) Bwrdd Iechyd 

- Swyddogion Gweithredol 
o Gweithwyr Cymdeithasol 
o Therapyddion Galwedigaethol 
o Swyddogion Galluogi 
o Uwch Reolwr Gweithredol 
o Gwasanaeth Broceriaeth 
o Nyrsys Cymunedol 
o Timau Aml-ddisgyblaethol Arfon, Dwyfor, Meirionnydd 
o Tîm Ffordd Gwynedd, Ysbyty Alltwen 
o Sector Breifat  

- Cartref Gofal 
- Cartref Preswyl 
- Cartref Dementia 
- Gofal Cartref Preifat  
- Trydydd Sector  

o Gofal a Thrwsio 
o Cynnal Gofalwyr 

- Meddygon Teulu – un o Arfon, Dwyfor a Meirionnydd 
- Hyfforddwyr 

Coleg Meirion Dwyfor 
Cwmni Preifat 

- Defnyddwyr Gwasanaeth a Gofalwyr - Bydd angen ystyried yn ofalus sut y 
gellid cael adborth defnyddwyr gwasanaeth oherwydd materion cyfrinachedd a 
diogelu data. (Nodir y gellir casglu'r wybodaeth yma trwy'r swyddogion 
gweithredol sydd yn ymwneud a’r defnyddwyr gwasanaeth wyneb yn wyneb 
heb greu pryder ymysg defnyddwyr a gofalwyr o gael eu holi ar gyfer 
‘ymchwiliad’.) 
 

DD Dadansoddiad 
- Pwyso a mesur tystiolaeth a gasglwyd gan y rhai a gyfwelwyd 
- Ystyried gwybodaeth Ymchwil a gwybodaeth cefndir 
 

E Llunio’r Adroddiad 
- Nodi a thystiolaethu’r prif ganfyddiadau  
- Nodi argymhellion ar gyfer allbynnau tymor byr   
- Nodi argymhellion ac allbynnau tymor hwy 
- Trafod a chytuno’r Adroddiad drafft gydag arweinwyr y gwaith o fewn Cyngor 

Gwynedd a’r Bwrdd Iechyd 
- Cyflwyno’r Adroddiad Terfynol drafft i’r Pwyllgor Craffu am sylwadau a 

chadarnhad 
- Cyhoeddi’r Adroddiad Terfynol 

 

F Cynllun Gweithredu 
- Annog Cyngor Gwynedd a’r Bwrdd Iechyd i lunio Cynllun Gweithredu ar y cyd 

mewn ymateb i’r argymhellion 
- Gwahodd arweinwyr y gwaith o fewn Cyngor Gwynedd a’r Bwrdd Iechyd i 

drafod y Cynllun ar y cyd gyda’r Craffwyr. 
 

FF Tracio Cynnydd 
- Diweddariad ar y cyd gan Gyngor Gwynedd a’r Bwrdd Iechyd i alluogi'r crafwyr i 

asesu cynnydd 
 

G AMSERLEN 

 Beth Arwain Dyddiad 

1 Dogfennau Cefndirol 
- Cefndir a chyd-destun 
- Pwrpas a nod y Cynllun 
- Mesuryddion  
- Cytuno Brîff 
 

Aelod Cabinet Gofal ac 
Iechyd 
Pennaeth Adran 
Oedolion, Iechyd a 
Llesiant 

Tachwedd – 
Rhagfyr 2016 

2 Cyfweliadau  
- Rhestr o Gyfwelai 
- Cwestiynau 
- Cynnal Cyfweliadau 

Aelodau’r Ymchwiliad a 
Swyddog Arweiniol yr 
Ymchwiliad 
 

Rhagfyr  2016 -
Ionawr 2017 

- Cofnodi 
 

4 Arfer Da o Ardaloedd Eraill Aelodau’r Ymchwiliad 
a’r Swyddog Arweiniol 
 

Chwefror 2017 

5 Dadansoddiad ac Adroddiadau drafft Aelodau’r Ymchwiliad 
a’r Swyddog Arweiniol 
 

Mawrth 2017 

6 Adroddiad Terfynol Aelod Cabinet, 
Aelodau’r Ymchwiliad 
Pennaeth Adran 
Swyddog Arweiniol  
 

Mawrth 2017 

 


